
Datum: 10.12.2025. godine 
Mjesto: Brčko 

 

Na osnovu člana 21. Zakona o Vladi Brčko distrikta Bosne i Hercegovine („Službeni glasnik Brčko 

distrikta Bosne i Hercegovine“, broj: 27/23 – prečišćeni tekst, 23/24 i 38/25), a u skladu s članom 20. 

Zakona o javnoj upravi Brčko distrikta Bosne i Hercegovine („Službeni glasnik Brčko distrikta Bosne i 

Hercegovine“, broj: 18/24 – prečišćeni tekst, 31/25 i 38/25), članovima 31. i 34. Zakona o izvršenju 

budžeta Brčko distrikta Bosne i Hercegovine („Službeni glasnik Brčko distrikta Bosne i Hercegovine“, 

broj: 05/25), Odlukom o usvajanju Strategije za mlade Brčko distrikta Bosne i Hercegovine za period 

2022–2026. godine („Službeni glasnik Brčko distrikta Bosne i Hercegovine“, broj: 07/23), članom 4. 

Odluke o utvrđivanju kriterija i postupka dodjele priznanja i nagrada za volontere u Brčko distriktu 

Bosne i Hercegovine, broj predmeta: 13-000355/25, broj akta: 01.11-1186NK-027/25 od 15. 10. 2025. 

godine, Odlukom o usvajanju Programa djelovanja za mlade za 2025. godinu, broj predmeta: 48-

000278/25, broj akta: 01.11-1186NK-010/25 od 5. 5. 2025. godine i člana 3. Odluke o usvajanju 

Programa utroška sredstava za finansiranje dodjele priznanja i nagrada za Volontera godine u  Brčko 

distriktu Bosne i Hercegovine za 2025. godinu, broj predmeta: 13-000355/25, broj akta: 01.11-

1186NK-037/25 od 10.12.2025. godine, šef Odjeljenja za stručne i administrativne poslove objavljuje 

 

J A V N I P O Z I V 

ZA PODNOŠENJE PRIJAVA ZA DODJELU NAGRADA I PRIZNANJA ZA VOLONTERA 

GODINE  U BRČKO DISTRIKTU BOSNE I HERCEGOVINE ZA 2025. GODINU 
 

I. 
Cilj 

Cilj Javnog poziva je podsticanje volonterskog aktivizma, dodjela priznanja i nagrađivanje najboljih 

volontera. 

II. 
Pravo učešća 

Na Javnom pozivu mogu učestvovati udruženja i fondacije koje su upisane u Registar udruženja i 

fondacija u Bosni i Hercegovini, a koji u cijelosti ili djelimično provode svoje volonterske programe i 

projekte na teritoriji Brčko distrikta Bosne i Hercegovine, a koja su podnijela izvještaj o namjenskom 

utrošku sredstava u skladu s članom 34. Zakona o izvršenju Budžeta Brčko distrikta Bosne i 

Hercegovine za 2025. godinu i za koja se utvrdi da ispunjavaju kriterije iz člana III. ovog javnog 

poziva.  

            III. 

Kriteriji za dodjelu priznanja i nagrada 

 

Kriteriji za dodjelu priznanja i nagrada: 

 

1. da su aktivnosti koje provodi Podnosilac prijave od općeg interesa za lokalnu zajednicu i to: 

briga o mladima, pružanje materijalne i nematerijalne pomoći ugroženim licima, provođenje 



radnih, humanitarnih i drugih akcija, pomoć ugroženima u vremenskim neprilikama, 

pomaganje licima s posebnim potrebama, zaštita životne sredine itd.  

2. prijedlog najuspješnijeg volontera koji je volonterske aktivnosti provodio kod Podnosioca 

prijave, 

3. broj volonterskih sati koji je ostvario predloženi volonter u 2025. godini, 

4. ukupan doprinos koji je volonter ostvario kroz volonterske aktivnosti, 

5. iskazana solidarnost i humanost pri obavljanju volonterskih aktivnosti i druge specifičnosti koje 

volontera pojedinca koji se predlaže posebno ističu (rad na uključivanju novih volontera u 

razredu, školi, fakultetu, radnoj organizaciji i slično),  

6. stepen koordinacije i saradnje Podnosioca prijave s institucijama na svim nivoima, 

7. stepen uključenosti medija u promovisanju u aktivnosti Podnosioca prijave, 

8. da je Podnosilac prijave dostavio izvještaj o namjenskom utrošku sredstava u roku propisanom 

programom utroška sredstava na osnovu kojeg su mu sredstva dodijeljena u prethodnoj ili 

tekućoj godini. 

(1) Dokaz za tvrdnju iz stava (1) ovog člana su potvrde, ugovori i druga dokumentacija kojom se 

dokazuje ispunjenost kriterija. 

(2) Komisija će po službenoj dužnosti izvršiti provjeru ispunjenosti kriterija iz stava (1) tačke 8. 

 

IV. 
Spisak neophodne dokumentacije za učešće na javnom pozivu 

Neophodna dokumentacija koju podnosilac zahtjeva prilaže uz prijavu: 

a) prijava za učešće na javni poziv za izbor i dodjelu priznanja za volontere (ANEKS I); 

b) fotokopija aktuelnog izvoda iz sudskog registra, ne stariji od tri mjeseci; 

c) fotokopija važećeg statuta, s vidljivom ovjerom od strane relevantne institucije kod koje je 

aplikant registrovan; 

d) karton deponovanih potpisa iz banke ili ugovor Podnosioca zahtjeva s bankom u kojoj ima 

otvoren tekući račun; 

e) uvjerenje da porezni obveznik nema dospjelih a neizmirenih poreznih obaveza ili sporazum 

zaključen s Poreznom upravom o odgođenom plaćanju neizmirenih poreznih obaveza 

udruženja, ne stariji od tri mjeseca.  
 

V. 
Finansijski okvir 

Sredstva za realizaciju ovog javnog poziva osigurana su Budžetom Brčko distrikta BiH za 2025. 

godinu, na organizacionom kodu 15010001 – Odjeljenja za stručne i administrativne poslove, 

Pododjelјenje za podršku MZ, NVO i UG, ekonomski kod: 614300 – Tekuće donacije neprofitnim 

organizacijama – Tekuće donacije po javnom pozivu za izbor volontera godine u ukupnom iznosu od 

5.000,00 KM. 

 

Visina novčanih sredstava koja se može pojedinačno dodijeliti Podnosiocu prijave iznosi 500,00 KM.  

 

VI. 

Način dodjele sredstava 

Svaki član Komisije će, u skladu s kriterijima iz člana III. ovog javnog poziva, nezavisno i 

pojedinačno vrednovati pojedinačne prijave ocjenama od 1 do 5. Zbir ocjena svakog člana Komisije za 

pojedinačnu prijavu predstavlja ukupan broj dodijeljenih bodova koji Podnosiocu prijave obezbjeđuju 

mjesto na listi po sistemu opadajućeg broja. Komisija će nakon pažljivog pregleda prispjelih prijava i 

vredonovanja priloženih dokaza i aktivnosti Podnosioca prijave, utvrditi rang-listu po sistemu broja 

dodijeljenih bodova. 
VII. 

Vrijeme trajanja javnog poziva 



Javni poziv ostaje otvoren 8 dana od dana objavljivanja, zaključno sa 18. 12. 2025. godine i bit će 

objavljen na internet stranici Vlade Brčko distrikta Bosne i Hercegovine www.vlada.bdcentral.net. 
 

VIII. 
Način prijavljivanja 

Anekse prijave s propratnom dokumentacijom za učešće na Javnom pozivu možete preuzeti na web 

stranici: www.vlada.bdcentral.net. 

Prijave za učešće na Javnom pozivu popuniti isključivo u elektronskoj formi i dostaviti u zatvorenoj 

koverti, s naznakom: „PRIJAVA NA JAVNI POZIV ZA DODJELU PRIZNANJA I NAGRADA 

ZA VOLONTERA GODINE U BRČKO DISTRIKTU BOSNE I HERCEGOVINE ZA 2025. 

GODINU– NE OTVARATI, OTVARA KOMISIJA“.  

 

S druge strane koverte navesti naziv udruženja te prijavu dostaviti, putem protokola Vlade Brčko 

distrikta BiH, Odjeljenju za stručne i administrativne poslove ili putem pošte na adresu: Odjeljenje za 

stručne i administrativne poslove, Bulevar mira br. 1, Brčko distrikt BiH. 

Za sve potrebne informacije možete se obratiti putem e-maila: 

 

Zoran Ješić: zoran.jesic@bdcentral.net  

Almir Elezović: almir.elezovic@bdcentral.net 

Aleksandra Orendi:  aleksandra.orendi@bdcentral.net ili na kontakt-telefon: 049 / 220-009. 

 

Ostale napomene:  

Podnosilac prijave može na ovaj javni poziv aplicirati maksimalno dva puta, a u svakoj prijavi 

može predložiti jednog volontera (domaće ili strano fizičko lice koje obavlja volontiranje u 

udruženju i fondaciji). Svaka prijava se mora odnositi na različite volontere. 

 

 

 

                                                                                                                       ŠEF ODJELJENJA 

 

Milijana Simić, dipl. oec. 

 

 

DOSTAVITI: 

1. Za oglasnu ploču Vlade Brčko distrikta BiH,  

2. Medijima, 

3. Sektoru za informisanje – web uredniku, 
4. Odjeljenju za stručne i administrativne poslove,  

5. Pododjeljenju za podršku MZ, NVO i UG, 

6. Evidenciji, 

7. Arhivi. 

